
Pameran dapat sambutan
KUAIA  LUMPUR: Pameran “Seribu
Wajah Dr Mahathir: Sam  Penghargaan
Kepada Seorang Negarawan”  di Balai
Seni Lukis Negara, di sini  selama dua
bulan yang mula dibuka kepada orang
ramai semalam, mendapat sambutan
menggalakkan.

Orang  ramai berpendapat pameran
itu membolehkan mereka mengenali
Dr Mahathir dan bersama-sama
menghargai jasa dan sumbangan be-
liau sejak menerajui negara 22 tahun
l&l.

Jururawat, Zuraida Kamarudin, 40
berkata, penganjuran pameran itu se-
cara  tidak langsung  dapat mengimbas
kembali jasa dan pengorbanan Dr
Mahathir terhadap negara selama
ini.

“Inilah  antara cara rakyat Malaysia
mengucapkan ttrima kasih atas  apa
yang dilakukan Perdana  Menteri se-

Pameran Seribu Wajah Dr Mahathir

lama ini,” katanya di sini  semalam..
Pameran itu-dirasmikan  Yang di-

Pertuan Agong,  Tuanku Syed Sirajud-
din Syed Putra Jamalullail kelmarin.

Pameran itu anjuran  bersama Ke-
menterian Penerangan, Pertubuhan
Berita Nasional Malaysia (Bemama)
dan media Malaysia sebagai satu
penghormatan kepada Dr Mahathir.

Pelajar Universiti Teknologi Mara
(UiTMJ, Rashidah Abdul Rahman,  24,
berkata apa  yang dilakukan pihak
media secara tidak langsung  mewakili
seluruh  rakyat di negara ini.

“Bagi saya,  Dr Mahathir berhak
mendapat pengiktirafan dan peng-
hargaan  seperti ini  daripada rakyat.

“Sebagai rakyat Malaysia sudah

tentu saya  bangga mendapat seorang
pemimpin yang begitu berwibawa se-
perti  beliau,” katanya.

Katanya,  tempoh dua bulan pame-
ran itu diadakan memberi peluang
generasi muda sepertinya untuk me-
ngenali Perdana  Menteri dengan  lebih
dekat lagi.

Kakitangan  swasta, Abdul Majid
Othman, 46 berkata, pameran ini
memberi manfaat kepada generasi
muda negara yang mungkin  belum
pernah melihat gambar Perdana  Men-
teri ketika awal pembabitan beliau
dalam politik.

“Ada sesetengah gambar itu tidak
pernah disiarkan media cetak sebe-
lum ini,” katanya.

